
•	 Magkwento	tungkol	sa	panahong	sinuway	mo	ang	iyong	mga	
	 magulang.	Tungkol	saan	ito?			
•	 Papaano	naisasagawa	at	naipapatupad	ang	mga	kautusan	sa	
	 inyong	pamilya?		
•	 Bakit	sa	palagay	mo	may	mga	ilang	nagmamaneho	na	binabalewala	
	 ang	batas	trapiko?

NOTEs

prayEr
•	 Anyayahan	si	Jesus	na	muling	maging	Panginoon	ng	iyong	buhay	
at	iwanan	na	ang	mga	bagay	na	hindi	nakalulugod	sa	Kanya.		

•	 Manalangin	sa	inyong	grupo	na	ang	bawat	isa	ay	lumago	pang	
	 lalo	sa	pakikipag-ugnayan	sa	Diyos.	Manalig	sa	Diyos	na	higit	pa	
ang	kapahayagan	ng	Kanyang	pagmamahal	at	kapangyarihan	sa	
iyong	buhay.

•	 Hingin	sa	Banal	na	Espiritu	na	bigyan	ka	ng	kalakasan	upang	
umiwas	sa	kasamaan	at	mabuhay	ng	may	kabanalan.	

sO WHaT
•	 Bakit	sa	palagay	mo	mahirap	para	sa	mga	tao	ang	sumunod	sa	
Diyos?		Ano	ang	sinasabi	nito	tungkol	sa	pagkakilala	nila	sa	Kanya?	

•	 Ano	sa	palagay	mo	ang	mas	mahirap	gawin—ang	sumunod	sa	
Diyos	mula	sa	takot	o	paggalang	o	ang	mula	sa	pagmamahal?	

	 Bakit	mahalaga	ang	balanse	ng	dalawa?	
•	 Basahin	ang	Galatia	6:1,2	at	1	Juan	1:9.	Ano	ang	ginagampanang	
papel	ng	espirituwal	na	pamilya	at	ano	ang	dapat	nating	gawin	
kapag	tayo	ay	nagkasala?

NOW WHaT
•		Ano	ang	pananaw	mo	kay	Jesus?	Papaano	mo	Siya	hahayaang	
maging	Panginoon	ng	iyong	buhay?				

•	 Ang	sumunod	kay	Jesus	at	mabuhay	para	sa	Kanya	ang	
pinakamaliit	na	bagay	na	ating	magagawa	upang	parangalan	
Siya	ayon	sa	Kanyang	ginawa	sa	krus.		Ano	ang	iyong	dahilan	ng	
pagsunod	sa	Diyos?	Hayaan	mo	Siyang	baguhin	ang	iyong	puso

	 at	palakasin	ang	iyong	mapagmahal	na	ugnayan	sa	Kanya.		
•	 May	mga	bahagi	ba	sa	buhay	mo	na	iyong	pinaglalabanan	sa	iyong	
pagsunod?	Sino	ang	pinagkakatiwalaan	mo	na	makakatulong	sa	
iyo	na	lumakad	sa	kapangyarihan	ng	Banal	na	Espiritu?

WEEk 3 FILIpINO
Bakit n’yo ako Tinatawag 
na panginoon?



“Bakit n’yo ako tinatawag na Panginoon, gayong hindi 
n’yo naman sinusunod ang mga sinasabi ko?” 
LucAS	6:46

Ang tawagin si Jesus na Panginoon ay ang pagsunod 
sa Kanya.
“Bakit n’yo ako tinatawag na Panginoon, gayong hindi n’yo naman 
sinusunod ang mga sinasabi ko?” LucAS	6:46

Ang	salitang	“Panginoon”	sa		orihinal	na	teksto	ng	Greko	ay	ibig	
sabihin	ay	amo	o	isang	nagmamay-ari	sa	tao	o	bagay	na	may	buong	
kapangyarihan	na	magpasya	sa	kanyang	pag-aari.	Ang	tumawag	
sa	Diyos	ng	‘Panginoon’	o	‘Amo’	at	sinusuway	naman	ang	Kanyang	
sinasabi	ay	isang	pagsasalungat—ibig	sabihin	hindi	ito	maaaring	
maging	totoo	ng	sabay.	Kapag	tinawag	Siyang	Panginoon,	dapat	ay	
sinusunod	ang	anumang	sasabihin	Niya.	Magbigay	ng	komento	sa	
kapahayagang,	“Kung	‘di	lang	din	Siya	Panginoon	sa	lahat,	‘di	rin	
Siya	Panginoong	ganap.”		

WHaT
Sa	panahon	natin	ngayon,	ang	titulo	ng	“Panginoon”	ay	mas	ginagamit	
sa	kontekstong	relihiyoso	at	pang-espirituwal.	Noong	sinauna,	may	
malawak	itong	kahulugan	at	ginagamit	din	pantawag	sa	kapwa	bilang	
isang	amo	o	pagbibigay	ng	paggalang	sa	isang	“ginoo”	ngunit	kapag	si	
Kristo	ang	tinutukoy,	ginagamit	ito	sa	pinakamataas	at	makabuluhang	
paraan.	Ang	ibig	sabihin	ng	salitang	Panginoon	ay	amo.	Ano	ang	ibig	
sabihin	pag	sinabing	si	Jesus	ay	Panginoon?	Tinanong	din	ni	Jesus	ito.

WOrd

3

Ang ating pagsunod ay produkto ng ating 
pagmamahal sa Kanya.  
“Ang sinumang tumatanggap at sumusunod sa mga utos ko ang 
siyang nagmamahal sa akin. . . .” JuAN	14:21

Ang	pagsunod	ay	kinakailangang	magmula	sa	pagmamahal	kay	
Kristo.	Pinapahalagahan	natin	Siya	kaya’t	pinapahalagahan	din	
natin	ang	sinasabi	Niya.	Higit	pa	rito,	nais	natin	malugod	Siya	sa	
pamamagitan	ng	ating	pagsunod	sa	Kanyang	mga	kautusan.	Maging	
ang	ating	pagmamahal	kay	Jesus	ay	bunga	ng	Kanyang	ginawang	
pagkusa	sa	atin	at	hindi	galing	sa	ating	napagpasyahan	o	sariling	
kaayusan.	Bakit	natin	mamahalin	at	susundin	si	Jesus	
(Lucas	7:41-43,47)?	

Ang Banal na Espiritu ang nagbibigay ng kakayahan 
upang tayo ay sumunod kay Kristo.   
“Ibibigay ko rin sa inyo ang aking Espiritu para maingat ninyong 
masunod ang mg autos ko’t mga tuntunin.” EzEKiEL	36:27

Ang	kakayahang	sumunod	sa	Diyos	ay	galing	sa	pagmamahal	
at	pagsuyong	nagmumula	sa	kapahayagan	at	kapangyarihan	
ng	Banal	na	Espiritu.	Tinutulungan	Niya	tayong	maunawaan	ito	
sa	pagbubuhay	Niya	ang	Salita	ng	Diyos	sa	ating	mga	puso	at	
tinutulungan	Niya	tayo	ipamuhay	ang	ating	pananampalataya.	
Kung	wala	ang	tulong	ng	Banal	na	Espiritu,	posible	ba	nating	
maisapamuhay	ang	mga	kautusan	ng	Diyos?	Bakit	o	bakit	hindi?

